
Motto:  PACI U SAHHA LIL KULHADD           (*) Nota:  Fejn hu ssinjalat trid tittiehed azzjoni       

                       

Minuti tal-laqgħa numru 01/08 tal-Kunsill Lokali ta’ Birżebbuġa li saret fl-uffiċċju tal-Kunsill nhar il-
Erbgħa, 23 ta’ Jannar 2008 fil-5.30pm 

Sindku Is-Sur Joseph Farrugia 
 
Kunsillieri          

Is-Sur Jesmond Borg 

Mrs Bernardette Pace 
Is-Sur Tony Roberts 
Is-Sur Rocco Zahra 
 
 

Segretarju Ezk 
 

George Galea 

 
Skuzat 

 
- 

 

 
 
AĠENDA -1   
 
Il-Minuti tas-Seduta Nru. 15/07 tqassmu minn qabel u ġew meħuda bħala moqrija.  T.Roberts 
ippropona u S.Cuschieri ssekondat mozzjoni biex il-Minuti jkunu jistgħu jiġu ffirmati kif ippreżentati 
mis-Sindku u s-Segretarju Eżk. bħala dokument  korrett.  Kulħadd qabel. 
 
 
AĠENDA -2 
 
01/01 - Il-Kamra kkonfermat li ntefqu Lm 50 rigali għat-tfal lokali li tqassmu waqt party tal-Milied 

organizzat mill-Klabb Regatta Birżebbuġa. 
 
02/01 - Saret talba għal donazzjoni ta’ xi kotba biex jingħataw lil studenti lokali waqt ‘Jum Il-

Premjazzjoni’ ta’ l-Iskola Margaret Mortimer Girls’ Junior Lyceum.  Ġiet approvata s-somma 
ta’ € 46.59 biex jinxtraw dawn il-kotba. 

 
03/01 - Il-Kamra ma qablitx li ssir donazzjoni lill-4 Life Foundation li m’humiex inklużi fl-iskeda tal-liġi li 

tippermetti donazzjonijiet.  Pero’ jekk jinħass il-bżonn isiru donazzjonijiet diretti lil dawk is-
soċjetajiet filantropiċi skond il-liġi. 

 
 



 
04/01 - Fir-rigward tat-talba biex isir ftehim għal servizz utli lill-Kunsill minn Nursery tal-Birżebbuġa 

Windmills b’kumpens, saret diskussjoni fuq dan is-suġġett sabiex tiġi stabbilita’ il-legalita’ ta’ 
dan il-kuntratt.  Il-Kamra ddeċidiet li jkun iffirmat kuntratt ta’ servizz bejn in-Nursery tal-
Birżebbuġa Windmills u l-Kunsill Lokali.  Għal dan il-għan il-Kunsill ser jagħmel donazzjoni ta’ 
€ 1165.00 fis-sena filwaqt li l-Windmills jagħti servizz matul din is-sena.  Kopja tal-kuntratt 
iffirmat qiegħed ikun anness ma’ dawn il-Minuti mmarkat Dok ‘A’.  Bi ftehim reċiproku dan il-
Kuntratt jista’ jiġi wkoll estiż għal perijodi oħrajn. 

 
 
AĠENDA -3 
 
Tressqu fuq il-mejda tal-Kamra l-pagamenti u l-purchase requests tagħhom għax-xhur ta’ Novembru u 
Diċembru ’07.  Peress li ma kien hemm l-ebda oġġezzjonijiet jew amendi ġew approvati biex is-
somom ta’ Lm 15,721.67 u Lm 35,675.92 rispettivament jitħallsu skond l-iskedi Nru. 11/07 u 12/07. 
 
 
AĠENDA -4 
 
1. Tressaq fuq il-mejda tal-Kamra r-rapport finanzjarju ta’ l-attivita’ ‘L-Anzjan/a tas-Sena 2007’.  

Id-dħul kien ta’ Lm 218.75 filwaqt li l-ispejjeż telgħu għal Lm 403.90.  Għaldaqstant ġiet 
approvata diskrepanza ta’ Lm 185.15. 
 

2. Is-Sindku ppropona u kulħadd qabel biex joħorġu offerti pubbliċi biex waħda jsir kisi tat-toroq 
bil-hot asphalt u l-oħra kostruzzjoni ta’ platform kompluta bid-dawl, fencing u aċċessorji għal l-
iskateboarding. 
 

3. Qed ikun perikoluż ċertu parkeġġ ta’ vetturi biswit id-Day Centre quddiem il-Knisja Parrokkjali.  
Hemm bżonn biex isir xi ħaġa ħa jitneħħa dan il-periklu għall-anzjani li jattendu dan iċ-ċentru. 
 

4. Skond informazzjoni dwar il-post fejn jinsabu l-Bring-in-Sites fil-Brolli, qed jingħad li hu privat.  
Għal dan il-għan ser tkun stabbilita’ l-linja tal-bini u jitressqu hemm pero’ l-plot privat għandu 
jiġi magħluq b’ċint skond l-ordnijiet tal-MEPA. 
 

5. Issemma’ li fi Triq Tal-Papa meta jagħmel ħafna ilma tax-xita qed ikun hemm żbroff tad-
drenaġġ.  Ġie mistoqsi jekk hemmx xi ħjiel kif għanda tissolva din il-problema. 
 

6. Ser isir mezz biex frejgatina li hemm sorġuta fil-parkeġġ biswit is-sur fi Triq San Patrizju 
titneħħa. 
 

7. L-Assoċjazzjoni tal-Kunsilli Lokali permezz ta’ l-aġenzija tagħha ‘National Rural Development 
Agency’ organizzat seminar bit-tema ta’ action groups għall-fondi ewropej.  T.Roberts li attenda 
dan is-seminar spjega fid-dettal kif taħdem din l-aġenzija u ta l-opinjoni biex il-Kamra tapprova 
li l-Kunsill jidħol membru.  Is-signing-on-fee hija biss ta’ Lm 10 ta’ darba.  Kulħadd qabel li 
nkunu membri. 
 

8. B.Pace staqsiet lis-Sindku dwar il-programm fuq ir-Radju tal-Komunita’ ta’ Birżebbuġa ta’ 15 -il 
ġurnata ilu u għaliex ma kienux avżati l-Kunsillieri bih.  Is-Sindku spjega li dan ġara minħabba li 
l-post huwa ristrett.  Drabi oħra  ser ikunu nfurmati Kunsillieri oħra.  B.Pace qalet li kienet ser 
tirrapporta fuq dan il-każ għax ma taqbilx ma’ dak li qed jgħid is-Sindku.  B.Pace ssuġġerit biex 
programmi fuq ir-radji ma jiġux sponsorjati personalment imma jkun il-Kunsill li jħallas 
għalihom.  Is-Sindku qal li jkun hu li jsaqqaf wiċċu għal l-isponsorships u għaldaqstant għandu 
d-dritt li jagħżel il-Kunsillieri tax-xewqa tiegħu biex jieħdu sehem skond it-turn li jkun imisshom.  
B.Pace baqgħet tinsisti li ma taqbilx ma’ dak li qed jingħad.  Dan il-battibekk baqa’ għaddej 
għal xi ħin bejn il-Kunsilliera B.Pace u s-Sindku. 



 
AĠENDA -5 
 
Minħabba konflitt ta’ nteress is-Sur J.Baldacchino ħalla l-Kamra.  Wara saret diskussjoni fuq 
informazzjoni għal ħatra ta’ Segretarju Eżekuttiv ġdid.  Issemma’ l-maturity clause fi ħdan il-
kundizzjonijiet ta’ l-Universita’ u li hemm żewġ applikazzjonijiet li jimmerithom li jkunu kunsidrati fuq din 
il-klawsola.  Għaldaqstant ser jitlaqqa’ l-Bord ta’ l-Għażla nhar it-Tnejn, 28 ta’ Jannar 2008 fil-5.30pm 
biex isiru r-rakkomandazzjonijiet. 
 

 
Għeluq 
 
Minħabba li ma kien fadal l-ebda suġġett ieħor x’jiġi diskuss, is-Seduta ġiet iddikjarata magħluqa.  
Seduta oħra ser issir nhar il-Erbgħa, 13 ta’ Frar 2008 fil-5.30pm. 
 
 
 
 
 
 
 
..........................................   ............................................... 
      Joseph Farrugia     George Galea 
             Sindku               Segretarju Ezk. 

 


